
Din Azadlığı üzrə Beynəlxalq Məruzə, 2006  
Demokratiya, İnsan Hüquqları və Məşğulluq Bürosu tərəfindən yayınlanmışdır.  
 
Illik Məruzə  
Bu məruzənin məqsədi dini özünüifadəetməni boğan, ibadət edən günahsız insanları 
mühakimə edən, yaxud dini azlıqlara qarşı törədilən zorakılıqlara göz yuman, eləcə də 
dini azadlığa hörmətlə yanaşan, onu müdafiə və təşviq edən hökumətlərin hərəkətlərini  
sənədləşdirməkdir. Biz bütün dini adətlər və inancların tərəfdarlarına qarşı törədilən 
zorakılıqlar haqqında bərabər şəkildə məruzə etməyə çalışırıq. Bizim haqqında məruzə 
etdiyimiz hökumətlər ən geniş mənada dini azadlığa yüksək səviyyədə dəstək vermiş 
hökumətlərdən tutmuş (hansılar ki, dini azadlığa “ümumi olaraq hörmətlə yanaşırlar”) 
dini düşüncəyə və özünüifadəetməyə nəzarət etməyə çalışan və bəzi, yaxud bütün dini 
qrupları təhlükə hesab edən totalitar rejimlərədək fərqlənir.  
 
Dini azadlığın təşviq edilməsi ABŞ xarici siyasətinin əsas vəzifəsi və ABŞ Dövlət 
Departamentinin əsas missiyalarından biridir. Birləşmiş Ştatların din azadlığı və 
beynəlxalq insan hüquqları standartları üzrə götürdüyü öhdəliklər həmçinin Ümumdünya 
İnsan Hüquqları Bəyannaməsinin 18-ci Maddəsi kimi sənədlərdə öz əksini tapmışdır ki, 
burada da hər bir kəsin fikir, vicdan və din azadlığının olması aydın şəkildə bəyan edilir. 
Bizim bu azadlıqlara dərin milli sədaqətimizin ifadəsi olaraq, departament bütün dünyada 
dini zorakılıq və ayrı-seçkiliyi müşahidəni həyata keçirir, regionlara və dövlətlərə 
ünvanlanmış siyasətləri məsləhət görür və həyata keçirir və dini azadlığı təşviq edən 
proqramlar hazırlayır. Transformasiya diplomatiyası yolu ilə Birləşmiş Ştatlar 
fundamental insan hüququ və bütün ölkələr üçün stabillik mənbəyi kimi bütün dünyada 
din və vicdan azadlığının təşviq edilməsinə çalışır. Belə etməklə o, yeni yaranmış 
demokratik ölkələrə din və vicdan azadlığını həyata keçirməyə yardım edir, din və insan 
haqqları üzrə QHT-na dini azadlığı təşviq etməkdə kömək edir və dini etiqadına görə öz 
vətəndaşları və digərləri ilə kəskin şəkildə zorakı davranan rejimlərin siyasətində və 
hərəkətlərində edilməli olan dəyişiklikləri müəyyən və tövsiyyə edir.  
 
Dünya əhalisinin böyük əksəriyyətinin dini etiqadı vardır ki, onlar da onu əziz tuturlar. 
Insanlar dinin öz həyatlarında o dərəcədə mərkəzi yer tutduğunu sanırlar ki, bir çoxları 
din azadlığını ən mühüm azadlıq hesab edirlər. Eyni zamanda qlobal cərəyanlar, regional 
fərqlər, yerli özəlliklər və şəxsi təcrübələr çox zaman dini kimlik və irq, sinif, dil qrupu 
və ya siyasi mənsubiyyətin əhəmiyyətli dərəcədə üst-üstə düşməsinə gətirib çıxarır. Dini 
azadlıq hüququ bir çox həm açıq, həm də dolayı yollarla pozula bilər. Aşağıdakı 
tipologiya, geniş olmasa da, bu məruzədə müəyyən edilmiş bir çox əsas zorakılıq tiplərini 
ifadə edir və dini azadlıq sahəsindəki bir çox cərəyanların qiymətləndirilməsi üçün 
faydalı təlimat kimi istifadə edilə bilər: totalitar/avtoritar rejimlər, dini azlıqlara qarşı 
dövlətin zorakı münasibəti, ictimai ayrı-seçkiliyə dövlətin laqeyd yanaşması, əsas 
dinlərin xeyrinə olan qərəzli qanunvericilik və konkret dinlərin sekta adı altında 
pislənməsi. Zorakılığın ən birinci və xoşagəlməz kateqoriyasına dini fikri və 
özünüifadəetməni nəzarətdə saxlamağa çalışan totalitar və avtoritar rejimlərdə rast 
gəlinir. Belə rejimlər dini inanclarına və ya mərkəzi hakimiyyətdən asılı olmadıqlarına 



görə bəzi, yaxud bütün dini qrupları dövlətin düşməni hesab edirlər. Bəzi hökumətlər 
onları “təhlükəsizliyə təhdid” kimi müəyyən edərək konkret qruplara qarşı düşmən və 
repressiv olurlar. Legitim siyasi etirazlarını ifadə edən dini qrupları digər dini qruplara və 
ya dövlətə qarşı iğtişaşlar törətmək məqsədilə dindən başqa məqsədlər üçün istifadə 
edənlərdən fərqləndirmək vacibdir. Bu məruzədə hökumətin təhlükəsizlik səbəbləri ilə 
əsaslandıraraq dinc şəkildə etiqad edən insanlar arasında dini özünüifadəetməyə qarşı 
geniş repressiya tətbiq etməsi zorakılıq kimi təsbit edir. Məsələn, terrora qarşı müharibə 
dinc etiqadlara qarşı repressiya tətbiq etməyə əsas verməməlidir. Məruzədə həmçinin 
qeyd olunur ki, hakimiyyətin ekstremizmdə şübhəli bilinən müşahidəçi etiqad edənlərə 
qarşı gördüyü həddindən artıq tədbirlərin də dini azadlığın məhdudlaşdırılmasında əsaslı 
təsiri olmuşdur. Məsələn, bəzi ölkələrdə bir çoxları məscidlərə tez-tez getməkdən 
çəkinirlər, çünki hökumət onları dini ekstremistlər kimi xarakterizə edə bilər. Zorakılığın 
ikinci kateqoriyası dövlətin dini azlıqlara və ya tanınmayan dinlərə qarşı düşmənçiliyi 
halında özünü büruzə verir. Bu hökumətlər din tərəfdarlarından öz inamlarını açıq şəkildə 
inkar etməyi tələb etmək, onların ölkədən çıxıb getmələrinə, yaxud onları konkret dini 
qruplarla yaxınlaşmağa və onları qəbul etməyə məcbur etmək üçün hazırlanmış siyasətlər 
həyata keçirirlər. Məsələn, dini qrupların dövlət tərəfindən repressiyaya məruz qalması 
etnik mənsubiyyətlə müəyyən olunan zaman bu məruzədə qeyd olunur, çünki çoxluqda 
olan etnik qrupun yaratdığı hökumət azlıq təşkil edən qrupun inancını boğmuşdur. 
Həmçinin bu məruzədə elə hallar izah olunur ki, burada hökumət fərdin dini 
məzhəbindən onun siyasi idealogiyasının müəyyən edilməsi üçün əsas kimi istifadə edir 
ki, bu da konkret dini qrupların sıxışdırılması və onlara təzyiqlər göstərilməsi ilə 
nəticələnir.  
 
Digər üçüncü növ zorakılıq isə dövlətin ictimai ayrı-seçkiliyin və ya dini qruplara qarşı 
ictimai zorakılığın qarşısını ala bilməməsindən qaynaqlanır. Belə ölkələrdə 
qanunvericilik dini ayrı-seçkilik və zorakılığı pisləsə də, məmurlar münaqişələrin, 
təzyiqlərin və ya kiçik dini azlıqlara qarşı digər zərərli hərəkətlərin törədilməsinin 
qarşısını ala bilmir. Din azadlığının qorunması yalnız kağız üzərində yaxşı qanunların 
olması demək deyil. Bu, hökumət və ya özəl orqanlar tərəfindən törədilən zorakılıqların 
qarşısının alınması, zorakılıq törədənlərin ədalət məhkəməsinə verilməsi və lazım olan 
zaman zərərçəkənlərə ziyanın ödənilməsi üçün hökumətdən bütün səviyyələrdə fəal iş 
görülməsini tələb edir. Hökumət öz məmurlarının dini azadlıq hüququnu pozmadığına 
əmin olmağa və dini azadlığı özəl orqanların da tabe olacağı qanunun aliliyi yolu ilə 
qorumağa görə məsuliyyət daşıyır. Bundan əlavə, hökumət bütün insanlara hörmət və 
nəzakət bəslənilən mühit yaratmalıdır. Bu məruzədə hökumətin dini azadlığın 
pozulmasının qarşısını ala bilmədiyi, yaxud fərdi orqanlar, qeyri-hökumət qurumları və 
ya yerli hüquq-mühafizə orqanları məmurları tərəfindən dini azadlığın pozulmasına 
ardıcıl və həvəslə reaksiya vermədiyi hallar öz əksini tapmışdır. Dördüncü kateqoriyaya 
hökumətin əsas dinlərə üstünlük verən və dini azlıqlara çətinliklər yaradan qərəzli 
qanuvericilik aktları yaratması və ya siyasətlər həyata keçirməsi zamanı ortaya çıxan 
hallar daxildir. Bu, adətən əsas dinin tarix boyu hakimliyindən, yaxud yeni yaranmış 
dinlərə və ya dini azlıqlara qarşı qərəzdən irəli gəlir. Belə ölkələrin bir neçəsində 
hökumət əsas dinlərin xeyrinə olan və dini azlıqlara qarşı ayrı-seçkilik salan 
qanunvericiliyi qüvvəyə mindirməklə milli kimliyi konkret dinlə əlaqələndirən 
ideologiyaya geniş şəkildə əsaslanaraq hərəkət edirlər. Belə bir ölkədə əhalinin 



əksəriyyəti heç bir təzyiq olmadan ibadət edə bilsələr də, bu kimi şərait kiminsə öz inam 
və etiqadını azad şəkildə seçməsi üçün həqiqi azadlıq hesab edilə bilməz. Bundan əlavə, 
hökumətin hansısa dinə arxa durması, əgər dövlət dinin yalnız bir interpretasiyasını 
məcburi qəbul etdirirsə, əksəriyyətin də etiqadında məhdudiyyətlərə səbəb ola bilər.  
 
Nəhayət, bəzi dinləri təhlükəli məzhəb və ya sektalar adlandırmaqla onlara qarşı ayrı-
seçkilik qoyulması təcrübəsi, hətta dini azadlığın rəğbətlə qarşılandığı ölkələrdə belə, 
zorakılığın geniş yayılmış formalarındandır. Məsələn, bu məruzədə sünni müsəlmanların 
çoxluq təşkil etdiyi ölkələrdə şiə müsəlmanlara qarşı tənqidlər və əksinə müzakirə edilir, 
xüsusən də o ölkələrdə ki, dövlət dini inancların nizamlanmasını və bu sitayiş 
adətlərindən birinə riayyət edilməsini öz üzərinə götürmüşdür.   
 
Bu məruzənin əhatə etdiyi 1 iyul, 2005 və 30 iyun 2006-cı il tarıxləri arasında geniş 
tərkibdə hadisələr din azadlığına təsir göstərmişdir. Bir cərəyan beynəlxalq kütləvi 
informasiya vasitələrində din azadlığı məsələlərinə və ziddiyyətlərə diqqətin əhəmiyyətli 
dərəcədə artmasıdır. Belə hadisələrə misal olaraq 2006-cı ilin fevralında 2005-ci ilin 
sentyabr ayında Danimarkanın Jyllands-Posten qəzetində Məhəmməd peyğəmbərin 
karikaturalarının yenidən çap olunmasına beynəlxalq aləmdə verilən reaksiyanı 
göstərmək olar. Onların çap olunmasını Avropa mediası söz azadlığı ilə izah etmişdir. 
Lakin bir çox müşahidəçilər, xüsusən də Avropada yaşayan azsaylı müsəlman icmaları 
bunu İslam dininə qarşı birbaşa hücum və ya nəzakətsizliyin ifadəsi kimi qəbul 
etmişdilər.  
 
Bu Yekunun qalanı iki hissədən ibarətdir. I Hissədə din azadlığını xüsusi kəskin şəkildə 
pozan “Xüsusi Diqqət Yetirilən Ölkələr”də ölkəbəölkə beynəlxalq din azadlığının inkişaf 
etdirilməsi üçün ABŞ hökumətinin gördüyü tədbirlərdən danışılır. II Hissədə dini 
azadlığın əhəmiyyətli maraq kəsb etdiyi ölkələrdə, o cümlədən Xüsusi Diqqət Yetirilən 
Ölkələrdəki şəraitlər şərh edilir. Bu hissədə hər bir ölkə haqqında hüquqi vəziyyət və 
müvafiq siyasətlər qeyd olunur və din azadlığına qarşı konkret hökumətin zorakılığına, 
yaxud hökumətin din azadlığının təşviq və müdafiə edilməsi məqsədilə atdığı addımlara 
aid nümunələr göstərilir. Bir çox hallarda bu ölkələr yuxarıda qeyd edilmiş zorakılıqların 
bir və ya bir neçəsini tətbiq edir.  
 
I Hissə: Xüsusi Diqqət Yetirilən Ölkələrdə ABŞ-ın atdığı addımlar 
1998-ci il Beynəlxalq Dini Azadlıq Aktı (BDA Aktı) bütün dünyada din azadlığının 
durumunun hər il nəzərdən keçirilməsini və “din azadlığına qarşı xüsusilə kəskin 
zorakılıqlara qoşulmuş və ya onlara göz yummuş” ölkələrin “Xüsusi Diqqət Yetirilən 
Ölkələr” (XDYÖ) kimi tanınmasını tələb edir. Belə tanımadan sonra danışıqlar dövrü 
meydana çıxa bilər ki, bu dövrdə də Birləşmiş Ştatlar dəyişikliklər etmək üçün həmin 
ölkə ilə işləməyə çalışır.  
 
Bunun ardınca, müzakirələrin nəticəsindən asılı olaraq, BDA Aktında tələb olunduğu 
kimi, dövlət katibi tərəfindən bir və ya bir neçə tədbir seçilir. Bu tədbirlər sanksiyalardan 
tutmuş üzvlükdən çıxarılmaya qədər fərqlənir. ABŞ sanksiyalarının qüvvədə olduğu 
ölkələrdə Dövlət katibi bu sanksiyalardan bir və ya bir neçəsinin birlikdə BDA Aktı və 
ABŞ qanunlarının tələblərinə uyğun olduğunu müəyyən edə bilər. Beynəlxalq din 



azadlığı üzrə səlahiyyətli nümayəndə və onun rəhbərlik etdiyi idarə il ərzində hər bir 
XDYÖ-də din azadlığını təşviq etmək üçün tədbirlər görür. Bu bölmə dini azadlığın 
təşviq edilməsi və hökumətlərin din azadlığını genişləndirmək üçün müsbət addımlar 
atmağa həvəsləndirilməsi üçün digər ABŞ hökumət məmurları tərəfindən görülən 
tədbirləri işıqlandırır. 2005-ci ilin noyabrında Dövlət katibi Birma, Çin, Şimali Koreya, 
İran, Sudan, Eritreya, Səudiyyə Ərəbistanı və Vyetnamı yenidən XDYÖ kimi tanımışdır. 
ABŞ-ın XDYÖ-də və digər ölkələrdə gördüyü tədbirlər haqqında daha ətraflı məlumatı 
hər bir ölkə haqqında ayrıca məruzədə tapmaq olar.  
 
Birma 
1999-cu ildən bəri hər il Dövlət katibi Birmanı XDYÖ kimi tanıyır. 2005-ci ildə Dövlət 
katibi, BDA Aktına uyğun tədbir kimi, Silah İxracatına Nəzarət haqqında Akta uyğun 
olaraq müdafiə məhsulları və müdafiə xidmətlərinin ixracına və ya digər formada 
transferlərə qadağa qoyulmasından ibarət olan sanksiyanı yenidən tətbiq etmişdir. Insan 
hüquqlarını pozduğuna görə ABŞ hökuməti Birmaya qarşı bir çox maliyyə və ticarət 
sanksiyalarını qüvvədə saxlayır. ABŞ hökuməti din azadlığını cəmiyyətin bütün üzvləri, 
o cümlədən hökumət məmurları, dini rəhbərlər, fərdi vətəndaşlar və alimlər, diplomatlar 
və beynəlxalq biznes və kütləvi informasiya vasitələri nümayəndələri vasitəsilə təbliğ 
etmişdir. Rejim məmurları tərəfindən maneə yaradılmadığı vaxtlarda səfirlik 
nümayəndələri səfərlər və görüşlər yolu ilə başqa cür təcrid olunmuş yerli qeyri-hökumət 
təşkilatlarına və dini rəhbərlərə yardım təklif etmiş və məlumat mübadiləsi aparmışlar.  
 
Çin 
Dövlət katibi 1999-cu ildəb bəri hər il Çin Xalq Respublikasını XDYÖ kimi tanıyır. 
2005-ci ildə Dövlət katibi, BDA Aktına uyğun tədbir kimi, Xarici Əlaqələrin Tanınması 
Aktına uyğun olaraq cinayətkarlığa nəzarət və onun aşkar edilməsi alətləri və 
avadanlıqlarının ixracının məhdudlaşdırılmasından ibarət olan sanksiyanı yenidən tətbiq 
etmişdir. ABŞ Dövlət Departamenti, Pekindəki ABŞ Səfirliyi və Çenqdu, Quançjou, 
Şanxay və Şenyanqdakı Baş Konsulluqlar zorakılıqları pisləmək və müsbət meyllərin 
dəstəklənməsi yolu ilə Çində daha geniş dini azadlığa nail olmaq üçün birgə səylər həyata 
keçirmişlər. Dövlət və fərdi səviyyələrdə ABŞ məmurları ÇXR hökumətini təkrar olaraq 
öz vətəndaşlarının dini azadlıqdan faydalanmaları üçün konstitusiya və beynəlxalq 
səviyyədə təsbit olunmuş hüquqlarına hörmət etməyə və dini əməllərinə görə məhbus 
həyatı keçirən bütün şəxsləri azadlığa buraxmağa tələsdirmişdir. Prezident Buş hökumət 
rəhbərləri ilə görüşləri zamanı, o cümlədən 2006-cı ilin aprelində və 2005-ci ilin noyabr 
və sentyabr aylarında prezident Hu Cintao ilə görüşlərində müntəzəm olaraq din azadlığı 
məsələsini qaldırmışdır. Dövlət katibinin Demokratiya, İnsan Hüquqları və Məşğulluq 
üzrə köməkçisi Beri Louenkron 2006-ci ilin fevralında Pekin səfəri zamanı din azadlığı 
üzrə danışıqlar aparmışdır. ABŞ-ın Çindəki səfiri də ictimaiyyət qarşısında çıxışlarında 
və Çin rəsmiləri ilə fərdi danışıqları zamanı din azadlığı problemlərini və dini səbəblər 
üzündən fərdi məhbusların hallarını işıqlandırmışdır.  
 
Eritreya 
Dövlət katibi Eritreyanı XDYÖ kimi ilk dəfə 2004-cü ildə tanımışdır. BDA Aktına uyğun 
tədbir kimi, Dövlət katibi 2005-ci ildə Eritreyaya Silah İxracatına Nəzarət haqqında Akta 
uyğun olaraq nəzarət edilən, sülhüqoruma və terrorizmə qarşı mübarizə səyləri üçün 



istifadə edilən malları çıxmaq şərtilə, istənilən müdafiə məhsulunun və xidmətinin 
kommersiya yolu ilə ixrac olunmasından imtina edilməsini əmr etmişdir. ABŞ səfirliyinin 
rəsmiləri müntəzəm olaraq dini icmanın rəhbərləri ilə görüşürlər. ABŞ səfiri və səfirliyin 
digər rəsmiləri Prezident Aparatında, Xarici İşlər Nazirliyi, Ədliyyə Nazirliyinin 
rəsmiləri və yeganə qanuni siyasi partiya olan Demokratiya və Ədalət uğrunda Xalq 
Cəbhəsinin rəhbərləri ilə görüşlərdə qeydiyyata alınmamış dini qrupların aşkar edilməsi 
və fəaliyyətinin məhdudlaşdırılması halları barədə məsələ qaldırmışlar.  
 
İran 
1999-cu ildən bəri hər il Dövlət katibi İranı XDYÖ kimi tanıyır. 2005-ci ildə Dövlət 
katibi, BDA Aktına uyğun tədbir kimi, Silah İxracatına Nəzarət haqqında Akta uyğun 
olaraq təhlükəszlik yardımına məhdudiyyətlər qoyulmasından ibarət olan sanksiyanı 
yenidən tətbiq etmişdir. Birləşmiş Ştatların İranla diplomatik əlaqəsi olmadığından o, İran 
hökumətinin din azadlığına qoyduğu məhdudiyyətlər və hökumətin dini azlıqların 
nümayəndələrinə qarşı törətdiyi digər zorakılıqlar barədə birbaşa məsələ qaldıra bilmir. 
ABŞ hökuməti İran hökumətinin dini azlıqlarla sərt və qəddar şəkildə davranışına öz 
kəskin etirazlarını dövlət bəyanatları, müvafiq BMT və qeyri-hökumət təşkilatları (QHT) 
səylərinin dəstəklənməsi və İranda din azadlığı ilə məşğul olan dövlətlərə diplomatik 
təşəbbüslərin irəli sürülməsi yolu ilə ifadə etmişdir. Birləşmiş Ştatlar İranla ikitərəfli 
əlaqələrə malik olan digər dövlətləri bu əlaqələrdən istifadə edərək din azadlığı və insan 
haqqları ilə bağlı İrana təsir göstərməyə çağırır. Məsələn, BMT Baş Məclisinin Üçüncü 
Komitəsinin 2005-ci il payız sessiyasında Birləşmiş Ştatlar İrana qarşı qətnamə qəbul 
olunmasına müvəffəq olmuşdur ki, bu qətnamədə digər insan hüquqları və fundamental 
azadlıqların pozulması halları arasında din azadlığı məsələləri xüsusi olaraq qeyd 
olunmuşdur. Birləşmiş Ştatlar BMT qətnaməsində Bəhailərə qarşı münasibəti açıq 
şəkildə pisləmişdir. Bir neçə dəfə ABŞ Dövlət Departamenti ölkədə Bəhai və yəhudi 
icmalarının vəziyyətini açıq şəkildə qeyd etmiş və ABŞ hökuməti digər hökumətləri də 
müvafiq bəyanatlar verməyə çağırmışdır.  
 
Şimali Koreya 
2001-ci ildən bəri hər il Dövlət katibi Koreya Xalq Demokratik Respublikasını (KXDR) 
XDYÖ kimi tanıyır. 2005-ci ildə Dövlət katibi, BDA Aktına uyğun tədbir kimi, 1974-cü 
il Ticarət Aktına və Cekson-Vanik Dəyişikliyinə uyğun olaraq normal ticarət əlaqələri və 
digər ticarət imkanlarına məhdudiyyət qoyan sanksiyanı yenidən tətbiq etmişdir. 
Birləşmiş Ştatların KXDR ilə diplomatik əlaqələri yoxdur və ölkədə insan hüquqlarının 
acınacaqlı vəziyyətilə bağlı məsələləri digər ölkələr vasitəsilə və çoxtərəfli görüşlərdə 
qaldırır. Məsələn, ABŞ 2005-ci ilin payızında BMT Baş Məclisində din azadlığına 
qoyulan məhdudiyyətlərə qarşı qətnamə qəbul edilməsinə müvəffəq olmuşdur. Dövlət 
Katibinin Şərqi Asiya və Sakit Okean Regionu ilə İş üzrə köməkçisi Kristofer Hil açıq 
şəkildə bəyan etmişdir ki, KXDR-da insan haqqları göstəriciləri barədə dialoq gələcəkdə 
KXDR və ABŞ arasında münasibətlərin hər hansı formada normallaşdırılması prosesinin 
tərkib hissəsi olacaqdır. 2005-ci ilin aprelində Dövlət Departamentinin bir neçə rəsmisi 
Beynəlxalq Münasibətlər Komitəsi Palatasında KXDR-da insan hüquqları göstəriciləri və 
ABŞ hökumətinin 2004-cü il Şimali Koreya İnsan Hüquqları Aktının (ŞKİHA) həyata 
keçirməsi səyləri haqqında ifadə vermişlər. Onlar və ABŞ-ın din azadlığı üzrə 
səlahiyyətli səfiri ABŞ dinləyiciləri qarşısında çıxışlar vasitəsilə dəfələrlə KXDR-da 



insan haqqlarının acınacaqlı vəziyyəti barədə məlumat vermişlər. 2005-ci ilin avqustunda 
prezident ŞKİHA şərtlərindən birinə uyğun olaraq Cey Lefkoviçi Şimali Koreyada İnsan 
Hüquqları üzrə Xüsusi Nümayəndə təyin etmişdir. Vəzifəyə təyin olunandan bəri Xüsusi 
Nümayəndə Lefkoviç digər ölkələri, o cümlədən Koreya Respublikası və Yaponiyanı 
KXDR-nı insan hüquqlarının vəziyyəti ilə bağlı və din azadlığının pozulmasına qarşı 
tədbirlər görməyə tələsdirmək üçün genişlənən beynəlxalq kompaniyaya qoşulmağa 
çağırmışdır. Həmçinin 2005-ci ilin aprelində ABŞ Dövlət Departamenti KXDR-da insan 
haqlarının vəziyyəti ilə bağlı monitorinq və məruzələri təkmilləşdirmək və 
genişləndirmək məqsədilə Demokratiya üzrə Milli Fonda 496000 $ məbləğində qrant, 
eləcə də rejimin öz zorakılıqlarına son qoymağa məcbur edilməsinə həsr olunmuş 
konfranslar və digər fəaliyyətlərin həyata keçirilməsi üçün Azalıq Evinə qrant ayırmışdır. 
Azad Asiya Radiosu və Amerikanın Səsi Radiosu da Koreya dilində müntəzəm verilişlər 
yayımlayır. ABŞ hökumətinin siyasəti ABŞ vətəndaşlarına bu ölkəyə getməyə icazə verir 
və bir sıra kilsələr və dini qruplar ərzaq və dərman çatışmazlıqları ilə bağlı yaranmış 
çətinliklərin yüngülləşdirilməsi üçün tədbirlər təşkil etmişlər.  
 
Səudiyyə Ərəbistanı  
Dövlət katibi Səudiyyə Ərəbistanını XDYÖ kimi 2004-cü ildə tanımışdır. ABŞ-ın yüksək 
çinli rəsmiləri və səfirlik nümayəndələri Səudiyyə Ərəbistanı hökumətinin yüksək 
vəzifəli şəxsləri və ali din xadimləri ilə din azadlığı ilə bağlı görüşlər keçirmiş, həmçinin 
ABŞ səfiri yüksək vəzifəli şəxslərlə görüşlərində zorakılıqlarla bağlı xüsusi halları 
diqqətə çatdırmışdır. ABŞ rəsmiləri eyni zamanda mühafizəkar ədəbiyyatların və 
ekstremist ideologiyanın yayılması ilə bağlı öz narahatlıqlarını bildirmək məqsədilə 
Səudiyyə Ərəbistanı hökuməti ilə görüşlər keçirmiş və qeyri-müsəlmanların öz 
etiqadlarını yerinə yetirməsinə icazə verilməsi, dini azlıqlara qarşı ayrı-seçkiliyin aradan 
qaldırılması, qeyri-müsəlmanlara nəzakət göstərilməsi və Sünni məzhəbinin mühafizəkar 
Hənbəli qoluna aid olmayan müsəlmanların hüquqlarına hörmətlə yanaşılması ilə bağlı 
Səudiyyə Ərəbistanı hökumətinin öz ictimai öhdəliklərini yerinə yetirməsinin vacibliyini 
müzakirə etmişlər. Bu müzakirələr hökumətin həyata keçirdiyi bir neçə əsas siyasəti 
müəyyən və təsdiq etməyə imkan vermişdir və dini etiqad üçün daha geniş sərbəstlik 
verilməsi və dini qruplara daha böyük hörmət bəslənilməsi məqsədilə davam 
etdiriləcəkdir. Buraya həm Səudiyyə Ərəbistanı daxilində, həm də bütün dünyada 
mühafizəkar ədəbiyyatın və qatı ideologiyanın yayılmasının dayandırılması, fərdi etiqad 
hüququnun qorunması və dini etiqada qarşı zorakılığın məhdudlaşdırılması üçün 
hazırlanmış siyasətlər daxildir. Məsələn, Səudiyyə Ərəbistanı hökuməti dini qruplara 
münasibətdə onları əhəmiyyətsizləşdirən hissələrin çıxarılması məqsədilə dərsliklərdə və 
dərs proqramlarında ətraflı yoxlamalar aparır ki, bu proses də bir ildən iki ilədək vaxt 
aparacaqdır. Səudiyyə Ərəbistanı hökuməti eyni zamanda müsəlmanlar və qeyri-
müsəlmanların hüquqlarının qorunması, nəzakət göstərilməsinin təşviq edilməsi və 
ekstremizmlə mübarizə aparmaq məqsədilə müəllimlərə və dini polisə yenidən təlimlər 
keçir. Səudiyyə Ərəbistanı hökuməti həmçinin insan hüquqları ilə bağlı bütün şikayətlərə 
baxmaq üçün İnsan Hüquqları Komissiyası yaratmışdır. Bu tərəqqini nəzərdən keçirərək 
Dövlət katibi “Aktın sonrakı məqsədlərini davam etdirmək üçün” sanksiyalara xitam 
vermişdir.   
 
 



Sudan 
1999-cu ildən bəri hər il Dövlət katibi Sudanı XDYÖ kimi tanıyır. ABŞ-ın Sudana qarşı 
tətbiq etdiyi bir neçə sanksiya ilə yanaşı, 2005-ci ildə Dövlət katibi yenidən, BDA Aktına 
uyğun tədbir kimi, Beynəlxalq Maliyyə İnstituları haqqında Aktın tələblərinə uyğun 
olaraq ABŞ-ın səsindən istifadə edərək beynəlxalq maliyyə institutlarının Sudana və ya 
Sudan üçün borc verməsi və ya vəsaitlərdən digər formada istifadə etməsinə ya səs 
verilməməsi, ya da əleyhinə səs verilməsindən ibarət olan sanksiyanı tətbiq etmişdir. 
ABŞ hökuməti Milli Birlik Hökumətini (MBH) Hərtərəfli Sülh Sazişi və Müvəqqəti Milli 
Konstitusiyada təsbit olunmuş dini azadlıq haqqında vədlərini yerinə yetirməyə çağırmış 
və açıq bəyan etmişdir ki, dini azadlığa qoyulan məhdudiyyətlər ABŞ-la Sudan arasında 
inkişaf etdirilmiş münasibətlərə əngəl törədir. Dövlət katibinin müavini Robert Zoelik 
2005-ci il noyabr səfəri zamanı Xartumda Xristian və Müsəlman dini rəhbərlərlə 
dinlərarası forum keçirmişdir. Səfirlik rəsmiləri müntəzəm olaraq müxtəlif dini qrupların 
rəhbərləri ilə görüşlər keçirmişdir. ABŞ səfirliyi bir neçə Müsəlman və Xristian 
rəhbərlərlə işçi münasibətlər yaratmış və ABŞ rəsmiləri Xartum, Cuba və paytaxtdan 
kənara səfərlər zamanı bu rəhbərlərlə müntəzəm olaraq görüşmüşlər.  
 
Vyetnam 
Bu məruzənin əhatə etdiyi vaxt ərzində Vyetnamda din azadlığının vəziyyətində 
əhəmiyyətli tərəqqi olmuşdur (bax: II Hissə). Ilk dəfə 2004-cü ildə XDYÖ kimi tanınmış 
Vyetnamla ABŞ bundan sonrakı aylar ərzində birgə işləmişlər ki, bu da 2005-ci ilin 
mayında aşağıdakı məsələləri əhatə edən məktublar mübadiləsi ilə nəticələnmişdir: dini 
fəaliyyətlə bağlı yeni qanunların tam tətbiqi, yeni qanunvericiliyə ciddi və tam şəkildə 
tabe olmaları və onlara riayyət edilməsi haqqında yerli hakimiyyət orqanlarının 
təlimatlandırılması, dini icmaların ibadət yerləri açması üçün prosesin asanlaşdırılması və 
məhbusların əhv olunması zamanı ABŞ tərəfindən qeyd edilmiş məhbuslar və işlərə 
xüsusi diqqət yetirilməsi. Bu məktub mübadiləsi BDA Aktına uyğun olan digər 
tədbirlərin yumşaldılmasına səbəb oldu. ABŞ-ın Hanoydakı səfirliyi və Ho Şi Min 
şəhərindəki Baş konsulluğu yüksək vəzifəli və işçi səviyyəli hökumət nümayəndələri ilə 
daha geniş dini azadlığın təşviq edilməsi məqsədilə fəal və müntəzəm dialoqlar aparır. 
ABŞ rəsmiləri həmçinin Buddist, Katolik, Protestant, Kao Day, Hoa Hao və Müsəlman 
icmalarının rəhbərləri, o cümlədən hökumətin ciddi nəzarəti altında olan dini fəallarla 
müntəzəm olaraq görüşür və əlaqə saxlayır. Hanoy və Ho Şi Min şəhərlərindən kənara 
səfərləri zamanı səfirlik və baş konsulluq işçiləri müntəzəm olaraq əyalətlərin Dini İşlər 
üzrə Komitələri, kənd ağsaqqalları, yerli rahiblər və ibadətkarlarla görüşürlər. ABŞ səfiri 
və digər ABŞ rəsmiləri, eyni zamanda dina azadlığı üzrə səlahiyyətli səfir: dini 
təşkilatların üzləşdikləri qeydiyyata düşmə və tanınma ilə bağlı olan çətinlikləri, din 
xadimlərinin aşkar və həbs edilməsi, Mərkəzi Dağlıq və Şimali Vyetnamda, o cümlədən 
Şimali-Qərbi Dağlıq rayonlarda protestantların üzləşdiyi çətinliklər və din azadlığı ilə 
bağlı digər məhdudiyyətləri Baş nazir, Baş nazirin müavini, Vyetnam Kommunist 
Partiyası (VKP) rəhbərləri, əyalət rəsmiləri və başqaları ilə müzakirə etmişlər. 
Beynəlxalq din azadlığı üzrə səlahiyyətli səfir və onun tabeçiliyindəki işçilər dini 
rəhbərlər və hakimiyyət orqanları ilə görüşmək üçün 2003 və 2006-cı illər ərzində altı 
dəfə ölkənin müxtəlif regionlarına səfərlər etmişlər. ABŞ hökuməti əsasən dini səbəblər 
üzündən həbs edilmiş hesab edilən məhbusların azad edilməsi üçün müntəzəm olaraq 



çalışmışdır. Bu məruzənin əhatə etdiyi dövr ərzində hökumət müxtəlif mənbələrin dini 
fəaliyyət üzündən həbs edildiyini hesab etdiyi dörd məhbusu azadlığa buraxmışdır.  
 
II HİSSƏ: BEYNƏLXALQ DİN AZADLIĞININ ÖLKƏLƏR ÜZRƏ XÜSUSİ 
VƏZİYYƏTİ 
Bu hissədə din azadlığının əhəmiyyətli maraq kəsb etdiyi bəzi ölkələrdəki vəziyyətin 
xülasəsi verilir. Hər bir ölkə barədə bu hissədə hüquqi vəziyyət və müvafiq siyasətlər 
qeyd olunur və konkret hökumət zorakılıqlarına və ya məruzənin əhatə etdiyi müddət 
ərzində din azadlığını təşviq etmək və ya qorumaq məqsədilə hökumətin atdığı müsbət 
addımlara nümunələr göstərilir.  
 
Əfqanıstan 
Əfqanıstan konstitusiyası bəyan edir ki, “qanun çərçivəsində digər dinlərə ibadət edənlər 
öz etiqadlarını etməkdə və dini ayinlərini həyata keçirməkdə sərbəstdirlər.” Buna 
baxmayaraq orada bəyan edirlir ki, İslam “dövlət dini”dir və “heç bir qanun müqəddəs 
İslam dininin inanclarına və şərtlərinə zidd ola bilməz.” Hökumət ümumi olaraq din 
azadlığına hörmət etsə də, on illərlə davam edən müharibə və Taliban hakimiyyəti illəri 
və zəif demokratik institutlar, o cümlədən islahat aparılmamış məhkəmə sistemi 
mühafizəkar nəzakətsizlik mədəniyyətinə şərait yaratmışdır ki, bu da vaxtı gəldikcə 
islahatçı müsəlmanlara və dini azlıqlara qarşı zorakılıq və iğtişaşların törədilməsində 
özünü büruzə vermişdir. Dönmə işi və senzura işi zamanı geniş yayılmış pisləmələr 
əfqanların öz dinlərinə sərbəst şəkildə ibadət edib etməmək qabiliyyəti ilə bağlı qayğıları 
artırdı. Ictimai təzyiqlər üzündən bəzi dini azlıqların nümayəndələri öz dinlərini gizlədir 
və Əfqanıstanın Siqx və Hindu əhalisi bir sıra problemlərlə üzləşmişlər. Ölkədə İslamın 
müxtəlif məzhəbləri arasındakı münasibətlər çətin olaraq davam edirdi. Tarixən azlıqda 
olan şiə əhalisi sünni əhalinin ayrı-seçkiliyinə məruz qalmışdır. Bütün bu faktlara 
baxmayaraq, məruzənin əhatə etdiyi dövr ərzində hökumət din azadlığının 
genişləndirilməsi üçün müsbət addımlar atmışdır. Qadınların məscidlərə daha çox gedə 
bilməsi üçün Qadın İşləri Nazirliyi və Din İşləri Nazirliyi birlikdə işləmişlər. Hökumət 
həmçinin din azadlığına beynəlxalq münasibətə müsbət yanaşmış və Allaha qarşı 
çıxmaqda ittiham edilmiş jurnalist Mühəqqiq Nəsib və dinindən imtina etməkdə ittiham 
olunan xristianlığı qəbul etmiş Əbdül Rəhmana qarşı yüksək profilli hüquqi məsələlər 
üzərində səmərəli işləmişdir.  
 
Bruney 
Konstitusiya din azadlığından tam və qeyri-məhdud şəkildə istifadə etməyə şərait yaratsa 
da, Bruney hökuməti rəsmi din olan İslamdan başqa bütün dinlərin məhdudlaşdırılması 
üçün müxtəlif qanunlardan istifadə etmişdir. Bruneydə müxtəlif dini qruplar dinc şəkildə 
yaşayırlar, amma xristian dininin müdaxilə etməsi hakim İslam etnosu tərəfindən maneə 
ilə qarşılanmışdır ki, bu da müsəlmanlara başqa inanclar haqqında öyrənməyə imkan 
vermir və başqa dinlərin tərəfdarlarının öz inanclarını yaymasını qadağan edir. Eyni 
zamanda İslam hakimiyyət orqanları İslamı izah və təbliğ etmək üçün bir sıra tədbirlər 
təşkil edir, həmçinin İslam dinini qəbul edənlərə maliyyə həvəsləndirmələri, ev və yeni 
məscidlər təklif edirlər.  
 
 



Birma  
Birma hökumətinin repressiv, avtoritar hərbi rejimi konkret dini fəaliyyətlərə 
məhdudiyyətlər qoymuş və din azadlığına qarşı tez-tez zorakılıqlar törətmişdir. 
Qeydiyyata alınmış bütün dinlərin tərəfdarlarına öz seçimlərinə uyğun ibadət etməyə 
icazə verilir, lakin hökumət demək olar ki, bütün təşkilatların, o cümlədən dini 
təşkilatların fəaliyyətinə göz qoymaqda və monitorinq keçirməkdə davam etmişdir. O, 
həmçinin buddist dini rahiblərinin insan haqqları və siyasi azadlığı təşviq etmək 
cəhdlərini sistemli şəkildə məhdudlaşdırmışdır. Hökumət xüsusilə də kiçik etnik qrup 
arasında Buddizmi fəal şəkildə təbliğ edir və Buddizmə sitayiş etmək ümumi olaraq 
yüksək dövlət vəzifələrinə və hərbi rütbələrə layiq görülmək üçün əsas ilkin şərt olaraq 
qalır. Anti-müsəlman iğtişaşlar, eləcə də müsəlmanların fəaliyyətinin yaxından müşahidə 
edilməsi davam etmişdir. Digər qeyri-buddist azlıqların etiqadlarına qoyulan 
məhdudiyyətlər bütün ölkə üzrə davam etmişdir.  
 
Çin  
Çin konstitusiyası dini etiqad azadlığını təmin edir, lakin hökumətin din və vicdan 
azadlığına münasibəti pis olaraq qalmışdır. Dini işlər üzrə 2005-ci ildən qüvvəyə minmiş 
yeni qaydaların din azadlığının vəziyyətini yaxşılaşdırması haqqında dəlil azdır; onlar 
yalnız hökumətin bəyəndiyi dini etiqad və inancları normal və ya qanuni hesab etməkdə 
davam etmişlər. Ölkənin əksər regionlarında dindarlar rəsmi olaraq bəyənilmiş yerlərdə 
heç bir çətinlik olmadan sitayiş edə bilirlər. Buna baxmayaraq bəzi yerlərdə əhəmiyyətli 
məhdudiyyətlər olmuşdur. Sintszyan Uyğur Muxtar Mahalında hakimiyyət orqanları dini 
fəaliyyətə ciddi şəkildə nəzarət etmişlər. 2005-ci ilin avqustunda baş vermiş bir halda 
uyğur müəllimə Əminən Momitszi və 30 tələbə Momitszinin öz evində yay tətili 
dövründə Quran dərsi keçdiyinə görə həbs edilmişdir. Uyğur müsəlman Rəbiyə Qədirin 
beynəlxalq insan haqqları və din azadlığı uğrunda fəaliyyətinə açıq-aşkar cavab olaraq 
Çin hökuməti onun üç həddi büluğa çatmış oğlunu onun Sintszyandakı biznes fəaliyyəti 
ilə bağlı maliyyə cinayətlərində ittiham edərək saxlamış və məlumatlara görə zorakılıq 
tətbiq etmişdir. Daxili Monqolustan Muxtar Mahalı və Çinin Tibet əyalətlərində Tibet 
Buddizmi tərəfdarları öz dini etiqadlarını yerinə yetirməkdə və təşkilatlanmaqda 
məhdudiyyətlərlə üzləşmişlər. Qeydiyyata alınmamış protestant kilsələri şəbəkəsi və “ev” 
kilsələr haqqında geniş şəkildə məruzə edilməsi davam etmişdir. Ev kilsələrin rəhbərləri 
bəzən saxlanılmış, formal olaraq həbs edilmiş və yenidən maariflənmə və ya həbsxana 
cəzaları ilə cəzalandırılmışlar. Hökumət məmurları vətəndaşlar və dinlə məşğul olan 
əcnəbilər arasında əlaqələri yaxından müşahidə etmiş, əcnəbilərə dinlə bağlı 
informasiyalar ötürdüyünə görə bəzi vətəndaşları saxlamış və bəzi din xadimlərinə xaricə 
getməyə qadağa qoymuş, o cümlədən kilsə tarixçisi Tsyanq Yinanı ev dustağı etmiş və 
ona pasport verməkdən imtina etmişlər. 2006-cı ilin iyununda Henan əyalətinin xristian 
rahibi Tsyanq Ronqlianq saxta pasport əldə etmək və sərhəddi qanunsuz olaraq keçdiyinə 
görə yeddi il altı ay həbs cəzasına məhkum olunmuşdur. “Yeraltı” ali katolik rahibləri də 
repressiyaya məruz qalmışlar ki, bu da əsas etibarilə onların Vatikana bağlı olmaları ilə 
əlaqədardır, çünki Çin hökuməti Vatikanı onun daxili işlərinə qarışmaqda ittiham edir. 
Hökumət XVI Benediktin Papa təyin edilməsindən sonra Vatikanla münasibətləri 
yaxşılaşdırmağa cəhd göstərdi, lakin Pekin və Vatikan 2006-cı ilin aprelində kilsə 
rahiblərinin təyin edilməsi məsələsində toqquşdular. Hökumət ümumi olaraq “sekta” kimi 
təsnif etdiyi qruplara və kiçik xristian əsaslı qruplara, konkret olaraq Falun Qonqa qarşı 



repressiyalar tətbiq etməkdə davam edir. 2006-cı ilin iyununda rahib Ksu Şuanqfu və 
Çinin sekta hesab etdiyi “Möminlərin Üç Dərəcəsi” kilsəsinin beş nəfər başqa üzvü bu 
kilsə və Çinin sekta hesab etdiyi digər qrup - Şərqi İldırım Qrupu arasında münaqişənin 
nəticəsi olan qətl işi üzrə ölüm cəzasına mhkum olundular. Bu məruzənin əhatə etdiyi 
dövr ərzində Möminlərin Üç Dərəcəsi qrupunun balları yoxlanılmışdır. Falun Qonqun 
tərəfdarları həbs, saxlanma və məhkum olunmaqla üzləşməkdə davam edirlər və zorakılıq 
və işgəncələr üzündən ölənlər haqqında etibarlı məlumatlar var. Öz inanclarından imtina 
etməyən dindarlar bəzən həbsxanada və islah əmək düşərgələrində və məhkəmədən kənar 
“qanuni təhsil mərkəzləri”ndə kobud davranışa məruz qalırlar. 
 
Kuba 
Kuba konstitusiyası qanun çərçivəsində vətəndaşların istədikləri dinə inanmağa və sitayiş 
etməyə hüququ olduğunu təsdiq edir, lakin qanunda və təcrübədə hökumət din azadlığına 
məhdudiyyətlər qoymaqda davam etmişdir.  
Mərasimlərdə Kuba hökumətinin totalitar sistemini tənqid edən bəzi din xadimləri 
intensiv zorakılıqlara məruz qalmışlar. Ümumiyyətlə, qeydiyyata alınmamış dini qruplar 
dövlət tərəfindən müxtəlif dərəcədə müdaxilələrə, zorakılıqlara və repressiyalara məruz 
qalmışlar. Hökumət xüsusi ayrılmış yerlərdə qeyri-siyasi dini fəaliyyətə icazə vermək 
siyasətini davam etdirir. Lakin rəsmi səlahiyyətləndirilmiş kilsələrdə ibadət edən 
vətəndaşlar dövlət təhlükəsizlik qüvvələri tərəfindən izlənilir və hökumətin din üzərində 
ciddi nəzarət saxlaması davam etmişdir. Kuba hökuməti ev kilsələrin fəaliyyətini 
məhdudlaşdıran yeni qaydalar tətbiq etmiş, lakin əcnəbi katolik rahiblərə iş vizalarının 
verilməsini asanlaşdırmışdır.  
 
Misir  
Misir konstitusiyası etiqad və dini ayinlərin yerinə yetirilməsi azadlığını təmin etsə də, 
təcrübədə bu hüquqlara məhdudiyyətlər qoyur. Şəriətin dövlət tərəfindən anlamı və ya 
İslam qanunları ilə ziddiyyət təşkil edən dini etiqadlar qadağandır. Misir hökuməti 
tərəfindən rəsmi tanınmış qeyri-müsəlman dini azlıqların nümayəndələri heç bir zorakılıq 
olmadan ibadət etmək hüquqna malikdirlər, lakin adətlər və qanunların bəzi aspektləri 
dini azlıqlara, o cümlədən xristianlara və rəsmi olaraq tanınmayan Bəhailərə qarşı ayrı-
seçkilik qoyur. Hökumət 500 nəfərdən 2000 nəfərədək olan Bəhai icmasının üzvlərinin 
mülki sənədlərini, o cümlədən şəxsiyyət vəsiqələrini, doğum haqqında şəhadətnamələri 
və nigah şəhadətnamələrini tanımır. O, Bəhai vətəndaşlara sənədin üzərində dini 
göstərilməklə şəxsiyyət vəsiqələri və doğum haqqında şəhadətnamələr verilməsi 
hüququnu tanıyan inzibati məhkəmənin qərarının dəyişdirilməsini istəmişdir. Bir çox 
kilsələr kilsələrin təmiri və yenidən qurulmasına icazə alınmasında hələ də çətinliklərlə 
üzləşirlər, baxmayaraq ki, prezident 2005-ci ilin dekabrında fərman verərək əvvəllər onun 
tərəfindən təsdiq olunmalı olan belə icazələrin artıq əyalət rəhbərləri tərəfindən verilə 
bilməsini bəyan etmişdir. Əvvəllər hökumət İslam dinindən Xristianlığa keçənlərin yeni 
dini statusunun əks olunması üçün onların mülki məlumatlarının dəyişdirilməsi üçün 
qanuni vasitələr təmin etmirdi. Son iki il ərzində xristianlıqdan dönmüş təxminən 32 
müsəlmana öz əvvəlki xristian kimliklərini bərpa etmək hüququ verən qərar verilmişdir. 
2003-cü ilin mayında İslam haqqında fikirlərinə, o cümlədən dönmək hüququnu 
dəstəklədiyinə görə Dövlət Təhlükəsizlik və Kəşfiyyat Xidməti tərəfindən həbs edilmiş 
Metvalli İbrahim Metvalli Saleh aprelin 23-də Ali Dövlət Təhlükəsizlik Fövqəladə 



Məhkəməsi tərəfindən onun xeyrinə səkkiz ayrıca qərar və onun azadlığa buraxılması 
haqqında dövlət təhlükəsizlik prokurorunun rəsmi bəyanatının alınmasından sonra 
azadlığa buraxılmışdır.  
 
Eritreya  
Din azadlığı ümumilikdə yaxşılaşmamış, bəzi yerlərdə isə daha da pisləşmişdir. Eritreya 
hökuməti qeydiyyata almadığı qrupların din azadlığını məhdudlaşdırır və qeydiyyata 
alınmış bəzi qrupların müstəqilliyini pozur. 2002-ci ildə dini qrupların qeydiyyata 
düşmələrinin mütləq olması haqqında fərmandan sonra hökumət ölkənin dörd əsas dini 
institutlarına – Eritreya Pravoslav Kilsəsi, Roma Katolik Kilsəsi, Eritreyanın Evangeliya 
(Lüteran) Kilsəsi və İslam dininə məxsus olmayan bütün dini obyektləri bağlamışdır. 
Hökumət müstəqil Evangeliya qruplarının (o cümlədən Pentecostlar), Yehova Şahidləri 
və Eritreya Pravoslav Kilsəsi daxilində islahatçı hərəkatın nümayəndələrinə zorakılıq 
tətbiq etməkdə, onları saxlamaqda və həbs etməkdə davam edir. Hökumət eyni zamanda 
patriarxı öz namizədi ilə dəyişdirməklə Eritreya Pravoslav Kilsəsinin proseduralarına və 
inzibati qərarlarına da müdaxilə etmişdir. Hökumət 2002-ci ildə qeydiyyata alınmaq üçün 
müraciət etmiş dörd dini qrupu qeydiyyata almaqdan imtina etmiş, dini görüşləri 
məhdudlaşdırmış və dini mərasimlər, toplantılar və ibadətlər zamanı fərdləri həbs 
etmişdir. Həmçinin fərdlərin öz inanclarından məcburi olaraq döndərilməsi haqqında da 
məlumatlar verilir. Dini səbəblər üzündən saxlanılmış bəzi şəxslər sərt şəraitdə, o 
cümlədən kəskin temperatur dəyişikliyi şəraitində saxlanılmış və ailələri ilə görüşməyə 
icazə verilməmişdir.  
 
Hindistan 
Hindistan konstitusiyası din azadlığını təmin edir və təcrübədə də ümumi olaraq bu 
hüquqa hörmət edir. Milli hökumət əsas regionlarda din azadlığını inkişaf etdirmək üçün 
müsbət addımlar atsa da, din azadlığının ümumi vəziyyəti bu məruzənin əhatə etdiyi dövr 
ərzində dəyişməmişdir. Birləşmiş Tərəqqi Alyansı hökuməti dünyəvi dövlət və dinlərə 
hörmətə əsaslanan platformasını davam etdirir. Hər bir dini inanca sitayiş edən hindilərin 
böyük əksəriyyəti dinc şəraitdə yaşayırlar. Buna baxmayaraq, bəzi ekstremistlər dini 
azlıqlara hücumlara görə, xüsusən də dövlət və yerli səviyyələrdə, səmərəli mühakimə 
olunmamalarını belə iğtişaşları cəzalanmadan törədə bilmələrinə işarə kimi başa düşürlər. 
Dindən dönmə böyük bir mübahisəli məsələ olaraq qalır və terroristlər dini hədəflərə 
qarşı ölümcül iğtişaşlar törətməkdə davam edirlər. Milli hökumət hindu ekstremistləri 
cilovlamaq, onlara əks hücumların və intiqam alınmasının qarşısını almaq və müsəlman 
icmasını öz təhlükəsizliyinə əmin etmək üçün cəld reaksiya vermişdir. 2006-cı ilin 
martında Racistan əyalətinin hökuməti dinin dəyişdirilməsinə qarşı qanun layihəsinə səs 
vermiş, lakin bu məruzənin əhatə etdiyi vaxtın sonunadək əyalət rəhbəri tərəfindən təsdiq 
olunmamışdır və baxılmaq üçün prezidentə göndərilməli idi. 2005-ci ilin avqustunda 
1984-cü il Sikxlərə qarşı üsyanlarla bağlı yenidən araşdırma aparmaq məqsədilə 
yaradılmış Nənəvati komissiyası öz məruzəsini ictimaiyyətə açıqladı ki, burada da 
Konqressin üzvü olan partiyaların bir neçə tanınmış rəhbərlərinin iğtişaşlarda əli olduğu 
bildirilir, qətllərdə hüquq-mühafizə orqanlarının iştirakı göstərilir və zərərçəkənlərin 
ailələrinə təzminat ödənilməsi üçün komitələr yaradılır. Ali Məhkəmənin tələbinə uyğun 
olaraq, Qucarat əyalətinin polisi 2006-cı ilin fevralında 2002-ci ildə sənədləşdirilmiş və 
bağlanılmış təxminən 2000 işdən 1600-nə yenidən baxacağını bildirmişdir.  



Iran  
Məruzənin əhatə etdiyi dövr ərzində din azadlığına göstərilən hörmətin həddindən artıq 
pis olan vəziyyəti daha da pisləşmişdir. Hökumətin addımları və ritorikası İslam dinin Şiə 
məzhəbinin Cəfəri (on iki imama inananlar) qoluna mənsub olmayan demək olar hamı 
üçün təhdidedici mühit yaratmışdır. 2005-ci ilin iyununda Mahmud Əhmədinecatın 
prezident seçilməsindən sonra hökumətin nəzarət etdiyi mətbuat, həm televiziya və radio, 
həm də çap mətbuatı, dini azlıqlara, xüsusən də Bəhailərə qarşı mənfi təbliğatları 
intensivləşdirmişdir. Dini inanclara görə həbslər, zorakılıqlar, hədələmələr və ayrı-
seçkiliklər barədə məlumatlar verilir. Zərdüştlər, Yəhudilər və Xristianlar qanuni olaraq 
tanınan yeganə dini azlıqlardır, amma hətta bu qrupların nümayəndələri belə həbslərə, 
zorakılıqlara, hədə-qorxulara və ayrı-seçkiliyə məruz qaldıqlarını bildirirlər. 2005-ci il 
noyabrın 22-də naməlum şəxslər 10 il bundan əvvəl xristianlığı qəbul etmiş şəxsi qətlə 
yetirmişlər. Verilən məlumatlara görə onun ölümündən sonra digər xristianlara qarşı da 
repressiyalar və təhdidlər olunmuş, o cümlədən 10 nəfər xristian həbs edilmişdir. Iran 
hökuməti Bəhai məzhəbini ölkənin İslam inqilabına qarşı antoqonist siyasi istiqamət 
götürmüş kafər İslamçı qrup adlandırır və Bəhailərə öz məzhəblərini yaymağı və ona 
sitayiş etməyi qadağan etmişdir (Bəhailər özlərini müsəlman deyil, İslamın Şiə 
məzhəbindən yaranmış müstəqil din hesab edirlər). Sufi müsəlmanlara və onların ibadət 
evlərinə qarşı məhdudiyyətlər də bu məruzənin əhatə etdiyi müddət ərzində daha da açıq 
ifadə olunmuşdur və sufilər kəşfiyyat və təhlükəsizlik xidmətləri tərəfindən tanınmış sufi 
liderlərinə qarşı zorakılıq və hədə-qorxuların edildiyini bildirmişlər. Sufi ibadətlərini 
idarə edən qanunlar çoxmənalı olsa da, məlumatlar var ki, hökumət Sufizmə sitayiş 
edilməsinə tam qadağa qoymuşdur.  
 
Israil və İşğal Olunmuş Ərazilər 
İsrail qanunları ibadət azadlığını təmin edir və İsrail hökuməti bu hüquqa ümumən 
hörmət edir. İşğal Olunmuş Ərazilərdə terror aktlarına cavab olaraq İsrailin yolları ciddi 
şəkildə bağlaması tez-tez fələstinlilərin ibadət yerlərinə getmələrinə və öz dinlərinə 
sitayiş etmələrinə məhdudiyyətlər yaradır. 2000-ci ildə ikinci İntifada, yaxud 
qalxınmanın başlanmasından sonra davam edən iğtişaşlar İşğal Olunmuş Ərazilərin bir 
çox yerlərində dini ibadətləri nəzərəçaröacaq dərəcədə məhdudlaşdırmış və orada ibadət 
yerlərinə və məbədlərə zərər vurmuşdur. İsrail hökuməti tərəfindən ayırıcı baryerin 
tikilməsi də müqəddəs yerlərə girişi məhdudlaşdırmış və fələstinlilərə humanitar yardım 
və sosial xidmətlər edən dini təşkilatların işinə ciddi əngəllər törətmişdir. Bu kimi 
əngəllər dindarlar və ya dini təşkilatlardan da yan keçməmiş və bəzi vaxtlar hökumət dini 
ictimaiyyətə təsirləri azaltmaq üçün səylər göstərmişdir. Israil hökuməti baryer tikintisi 
üçün bir neçə dini təşkilata məxsus əraziləri müsadirə etmişdir (adətən məhdud təzminat 
təklif olunduğundan kilsələr onu qəbul etməmişlər). Fələstin Muxtariyyətinin (FM) 
prezidenti Mahmud Abbas dini etirazları aradan qaldırmaq üçün addımlar atsa da, belə 
etiraz halları baş vermişdir. FM tərəfindən təsdiq olunmuş Əsas Qanunda bəyan edilir ki, 
Şəriət (İslam qanunu) prinsipləri “qanunvericiliyin əsas mənbəyidir.” İşğal Olunmuş 
Ərazilərdə din, etnik mənsubiyyət və siyasət arasındakı güclü bağlar bəzən İsrail-Fələstin 
münaqişəsinə dini don geyindirir. Fələstin terrorist qrupları tərəfindən səslənmiş 
ritorikaya anti-semitizm şüarları da daxildir. Bəzi müsəlman dini liderlərinin rəsmi 
fələstin televiziyası vasitəsilə oxuduqları xütbələrdə də anti-semitizm nidaları 
səsləndirilmişdir. Buna baxmayaraq 2005-ci il oktyabrın 28-də İsrail mətbuatı FM-nin 



Baş Danışıqçısı Sahib Ərəkatın İran prezidentinin İsrailin xəritədən silinib atılması 
haqqında bəyanatının “qəbuledilməz” olduğunu bildirən bəyanatını nümayiş etdirmişdir. 
Qərb Sahili və Qəzza Zolağında artan xaos və qanunsuzluğun qızğın vaxtı ötən illər 
ərzində FM-nin təhlükəsizlik qüvvələri və ədliyyə orqanları rəsmiləri ilə xristianlardan 
torpaqlar almağa çalışan quldur dəstələrinin üzvləri arasında toqquşmalar olduğu 
haqqında etibarlı məlumatlar verilmişdir. Məruzənin əhatə etdiyi dövr ərzində 
xristianların hər hansı zorakılıq və ya soyğunçuluğa məruz qalmaları haqqında heç bir 
məlumat verilməsə də, FM əvvəllər öz məmurları tərəfindən faktiki olaraq törədilmiş 
ədalətsizliklərin təhqiq olunması üçün heç bir tədbir görməmişdir. Israil daxilində isə 
əsasən dini azlıqlara qarşı qeyri-bərabər münasibətdən və dövlətin yəhudilərlə bağlı şəxsi 
və bəzi mülki status məsələləri ilə əlaqədar yalnız Pravoslav Yəhudi dini qurumlarını 
tanımasından doğan problemlər qalmaqda daavam edir. Dini qruplar – yəhudilər və qeyri-
yəhudilər, müsəlmanlar və xristianlar, dini və dünyəvi yəhudilər və İudaizmin müxtəlif 
qolları arasındakı münasibətlər çox vaxt gərilmiş olmuş və ölkənin ərəb vətəndaşlarına 
qarşı təşkilati, hüquqi və ictimai ayrı-seçkilik davam etmişdir.  
 
Laos 
Bəzi ərazilərdə hökumət orqanları kiçik dini etiqadlara, xüsusilə də evangeliya 
xristianlarına qarşı nəzakətsizlik göstərməkdə davam etmişdir. Xristianlar saxlanılmış və 
həbs edilmiş və ya həbs olunmaq, yaxud kəndlərindən qovulmaq hədə-qorxusu altında öz 
inanclarından imtina etdiklərini bəyan etməyə məcbur edilmişlər. 2006-cı ilin əvvəlində 
Udomsay əyalətində kənd rəhbəri bir neçə xristian kəndlinin torpağını müsadirə etmişdir. 
Salavan əyalətində bir xristian isə öz inancından imtina etmədiyinə görə 2006-cı il aprelin 
1-dən ev dustağı kimi saxlanılır. Tailand hakimiyyət orqanları tərəfindən sərhəddin Laosa 
göndərilmiş Hmonq milli azlığının məcburi köçürülmüş bir qrupu 2005-ci ilin 
dekabrından Bolixamsay əyalətində saxlanılır; bəzi mənbələrin bildirdiyinə görə 
Hmonqlar xristiandırlar və ola bilsin ki, Laosda dini mənsubiyyətlərinə görə 
saxlanılmışlar. Həmçinin 2005-ci ilin sonlarında Bokeo əyalətində kənd hakimiyyət 
nümayəndələri Lao Evangeliya Kilsəsini yanırmış və altı nəfər kilsə rəhbərini həbs 
etmişlər; altı nəfərdə beş nəfəri sonradan azadlığa buraxılmış, bir nəfəri isə həbsxanadan 
hərbi xəstəxanaya köçürüldükdən sonra vəfat etmişdir. Etnik qruplar arasındakı 
münaqişələr bəzən dini gərginliyi artırmışdır.  
 
Şimali Koreya 
Konstitusiyanın “dini ibadət azadlığı”nı təmin etməsinə baxmayaraq, həqiqi din azadlığı 
mövcud deyil və  məruzənin əhatə etdiyi dövr ərzində dinə azadlığa göstərilən həddən 
artıq aşağı səviyyəli münasibətdə heç bir dəyişiklik baş verməmişdir. Hökumət 
hakimiyyətlə əlaqəli olan rəsmi şəkildə tanınmış qruplar tərəfindən ciddi nəzarət edilən 
qruplar istisna olmaqla, din aadlığını, o cümlədən təşkilatlanmış dini fəaliyyəti ciddi 
şəkildə məhdudlaşdırır. Ölkəyə səfər etmiş bəzi əcnəbilərin dediklərinə görə kilsə 
xidmətləri təşkil olunur və rejimi dəstəkləyən siyasi məzmuna malikdir. Kənardan 
gələnlərin hökumətin bu qruplara hansı səviyyədə nəzarət etdiyini müəyyən etməsi 
çətindir, lakin ümumi olaraq onların yaxından müşahidə olunması güman edilir. 
Müşahidə qrupları göstərirlər ki, onlar əvvəlki illərdə rejim tərəfindən gizli xristian 
kilsələri üzvlərinin həbs edildiklərini və öldürdüklərinin şahidi olublar. Dini səbəblər 
üzündən saxlanılanların, yaxud həbs edilənlərin sayı haqqında dəqiq məlumat olmasa da, 



bir çox insanın dini inanclarına və fəaliyyətlərinə görə saxlanılmaları haqqında təsdiq 
olunmamış məlumatlar var. Həbsxana şəraiti sərtdir; aclıq və məcburi əmək adi haldır.  
 
Pakistan  
Ölkə İslam Respublikasıdır. Islam dövlət dinidir və konstitusiya bütün qanunların ona 
uyğun olmasını tələb edir. Məruzənin əhatə etdiyi müddət ərzində hökumət dini azlıqlara 
münasibəti yaxşılaşdırmaq üçün bəzi addımlar atmışdır, lakin ciddi problemlər qalmışdır. 
Ayrı-seçkilik salan qanunvericilik və hökumətin başqa dini inanclara qulluq edənlərə 
ictimai qüvvələr tərəfindən düşmənçiliyin qarşısını ala bilməməsi dinlərə nəzakətsizlik və 
dini azlıqlara qarşı iğtişaşlar və hədə-qorxu hallarına rəvac vermişdir. Əhmədiyyə icması 
öz dini inanclarına etiqad etməkdə hüquqi maneələrlə rastlaşmaqda davam edir. Ateizm 
əleyhinə qanunlar İslamı və ya onun peyğəmbərlərini təhqir edənlərə ölüm cəzası, Quranı 
təhqir edənlərə, korlayanlara və ya ona hörmətsizlik edənlərə ömürlük həbs cəzası və hər 
hansı vətəndaşın dini hisslərini təhqir edənlərə 10 il həbs cəzası müəyyən edir. Bu 
qanunlardan tez-tez islahatçı müsəlmanlara, dini opponentlərə və azlıqlara hədə-qorxu 
gəlinməsi və ya şəxsi qisas alınması məqsədilə istifadə olunur. “Hüdud Qaydaları” həm 
müsəlmanlar, həm də qeyri-müsəlmanlar üçün Quran qanunlarının elementlərini və 
qadınlarla kişilər arasında müxtəlif hüquqi standartları məcbur edir. Ölkənin altı ən böyük 
Şiə və Sünni qruplarını təmsil edən dini rəhbərlər 2005-ci ilin mayında dinlərarası 
iğtişaşları və qeyri-müsəlmanların öldürülməsini qadağan edən fətva vermişlər. Buna 
baxmayaraq, Federal hökumət tərəfindən idarə olunan Şimal Əraziləri istisna olmaqla, 
dinlərarası iğtişalarla bağlı vəziyyət dəyişməz qalmışdır ki, bu da bu məruzənin əhatə 
etdiyi dövr ərzində 110 nəfərdən çox insanın qətlə yetirilməsi ilə nəticələnmişdir. 
Hökumətin təzyiqi altında milli məclisdə müxalifətə rəhbərlik edən, İslam siyasi 
partiyalarının koalisiyası olan Müttəhidə Məclis-i-Amalın liderlərinin çoxu dinlərə 
nəzakət göstərilməsini təşviq edən müxtəlif inanclararası təşəbbüslərə qoşulmuşlar. Ağa 
Xanın İsmaili cərəyanına qarşı ritorikalara demək olar son qoyulsa da, anti-Əhmədi və 
anti-Semitizm ritorikalar səngiməmişdir. Hökumət inanclar arasındakı fərqlərdə ahənglik 
yaradılması və dinlərarası anlaşma üzrə proqramlar təşkil etmək üçün bitərəf dini 
liderlərlə birgə işləmiş, dinlərarası fərqlər qoyan və terrorist təşkilatların fəaliyyətinin 
məhdudlaşdırılması üçün qadağalarını qüvvədə saxlamış və buna fəal cəhd göstərmiş, 
mədrəsələr kimi tanınan İslam dini məktəblərinin qeydiyyata alınması üçün proqram 
həyata keçirmiş və başqa dinlərə nəzakətsizliyin tədris olunmasına son qoyulması üçün 
nəzərdə tutulmuş dövlət məktəbləri proqramlarını islah etməkdə davam etmişdir. 2006-cı 
il iyulun 1-də prezident Müşərrəf qadınlara və azlıqlara qarşı ayrı-seçkiliyi aradan 
qaldırmaq üçün İslam İdeologoyası Şurasına 2006-cı ilin avqustundan gec olmayaraq 
Hüdud Qaydalarının təkmilləşdirilmiş variantının hazırlanmasını tapşırmışdır. Bundan 
əlavə, prezident qüvvədə olan Qaydalara görə saxlanılmış bütün qadınların azad 
edilməsini əmr etmişdir; yerli QHT-na əsasən təxminən 700 qadın azadlığa buraxılmışdır.  
 
Rusiya 
Əhalinin böyük əksəriyyəti üçün ibadət ümumi olaraq azaddır. Lakin bəzi federal 
məmurlar elə addımlar atmışdır ki, bunlar Rusiya hökumətinin din azadlığını qorumaqda 
ardıcıl və ehtiyatlı olması barədə narahatlıqlar doğurmuşdur. Əlavə olaraq bəzi yerli və 
regional hakimiyyət orqanları bir neçə dini azlığın fəaliyyətini məhdudlaşdırmaq üçün 
1997-ci il Din haqqında Qanunun şərtlərinə əsaslanmışlar. Moskvada Yehova 



Şahidlərinin fəaliyyətini qadağan edən 2004-cü il məhkəmə qərarı məruzənin əhatə etdiyi 
müddət ərzində Yehova Şahidlərinin fəaliyyətinə əhəmiyyətli dərəcədə mənfi təsir 
göstərmişdir. Təhlükəsizlik orqanlarının, o cümlədən Federal Təhlükəsizlik Xidmətinin 
(FTX) bəzi dini azlıqlarının rəhbərləri ilə getdikcə daha çox təhlükə mənbəyi kimi 
davranmasının davam etməsi haqqında qeydlər vardır.  Bir çox regionlarda ənənəvi 
müsəlman dini azlıqlarına münasibət mənfidir və anti-Semitizm, eləcə də Roma 
Katoliklərinə və digər qeyri-Pravoslav xristian təriqətlərinə qarşı düşmənçilik əlamətləri 
mövcuddur. Bəzi müşahidəçi müsəlmanlar onlara qarşı etiqadlarına görə zorakılıqlar 
törədildiyini iddia edir. Iğtişaşların arxasında ilkin motiv kimi başqa millətlərə nifrət, dini 
yaxud etnik səbəblərin durduğunu müəyyən etmək çox vaxt çətin olsa da, dini motivlər 
səbəbindən iğtişaşlar davam etmişdir. Bəzi Rusiya Pravoslav Kilsəsi xadimləri Roma 
Katolizmi, Protestantlıq və digər qeyri-Pravoslav təriqətlərin genişlənməsinə qarşı 
olduqlarını açıq şəkildə bəyan etmişlər. Rusiya prezidenti və hökuməti 2006-cı ildə 
Moskvada sinaqoqa edilmiş hücuma dərhal reaksiya verərək pisləmişlər.  
 
Səudiyyə Ərəbistanı  
Islam rəsmi dindir və qanun hamının müsəlman olmasını tələb edir. Hökumət din 
azadlığının qanuni şəkildə tanınmasını və ya qorunmasını təmin etmir və bunu təcrübədə 
məhdudlaşdırır. Qeyri-müsəlman dinlərə açıq şəkildə etiqad etmək qadağandır. Bir 
siyasət kimi hökumət təsdiq etmişdir ki, o, hamının, o cümlədən qeyri-müsəlmanların 
evlərdə toplaşıb dini ayinlərini yerinə yetirməsi hüququna zəmanət verir və qoruyur, lakin 
bu hüquqa reallıqda heç də həmişə hörmət edilmir və qanunda öz əksini tapmamışdır. 
Məruzənin əhatə etdiyi müddət ərzində hökumət bir sıra əsas ərazilərdə dini etiqada və 
başqa dinlərə nəzakətə dair siyasətini müəyyən və təsdiq etmişdir. Hökumət dini 
ekstremizmə qarşı təbliğatını davam etdirmiş və ən yüksək rəsmilər, o cümlədən kral 
davamlı olaraq başqa dinlərə hörmət edilməsinə çağırmışlar. Verilən məlumatlara görə 
Cümə xütbələrində bəzi imamlar vətəndaşları başqa dini inanclara hörmət bəslənilməsinə 
çağırırlar, lakin hökumətin qadağan etdiyi qeyri-müsəlman dinlər və İslamın Şiə təriqəti 
tərəfindən tənqidlərin eşidildiyi də bildirilir. Hökumət İslamın Sünni təriqətinin çox 
mühafizəkar interpretasiyasını məcbur edir və buna tabe olmayan müsəlmanlar ciddi 
ictimai ayrı-seçkilik və mütəvvain (rəsmi olaraq Xeyri Təşviq Edən və Şərin Qarşısını 
Alan Komissiya adlanan dini polis) tərəfindən ciddi nəticələrlə üzləşə bilərlər. Qeyri-
müsəlmanlar və qeyri-Sünni müsəlmanlara qarşı mütəvvain tərəfindən edilən zorakılıqlar, 
o cümlədən şəxsi evlərə reydlər və qeyri-müsəlman ədəbiyyatların olması və ya qeyri-
müsəlman ibadətlərin keçirilməsi kimi dini qanun pozuntularına görə qeyri-
müsəlmanların saxlanılması davam etmişdir, lakin verilən məlumatlar ötən ilkilərdən 
azdır. Lətifə xarakterli dəlillərə əsasən qeyri-müsəlmanların həm uzun, həm də qısa 
müddətə saxlanılması və həbs və deportasiya edilməsi halları azalmışdır. Buna 
baxmayaraq verilən məlumatlara görə mütəvvain həbs və deportasiya məqsədilə bir neçə 
qeyri-müsəlman dini qrupların liderlərini və fəal üzvlərini hədəfə almışdır. Bir çox qeyri-
müsəlmanlar yenə də zorakılıq qorxusu altında və polis, yaxud mütəvvain tərəfindən 
aşkar olunmamağa çalışaraq ibadət edirlər. Şiə azlığının nümayəndələri yenə də siyasi, 
iqtisadi, hüquqi, sosial və dini ayrı-seçkiliklə, o cümlədən işədüzəlmə zamanı ayrı-
seçkiliklə, rəsmi təşkilatlarda az təmsil olunma və öz inanclarına ibadət edərkən və 
məscidlər və icma mərkəzlərinin tikintisi zamanı məhdudiyyətlərlə üzləşmişlər. Lakin 
hökumət digər dinlərə qarşı və İslam dini daxilində nəzakətliliyin artırılması üçün səylər 



göstərmişdir. 2005-ci ilin dekabrında Kral Abdulla İslam Konfransı Təşkilatı nazirlərinin 
sammitinə ev sahibliyi etmiş və onu bitərəfliyə, nəzakətliliyə, ekstremist iğtişaşların rədd 
edilməsi və təhsil proqramlarında (o cümlədən dərsliklər və dərs proqramlarında) 
islahatlar aparılmasına çağırışla açmışdır. Hökumət açıqlamışdır ki, o, digər dini adətləri 
dəyərsizləşdirən qeydlərin çıxarılması məqsədilə təhsil materiallarının nəzərdən 
keçirilməsini və xütbələrində qatı dini fikirləri təşviq edən imamların yenidən 
təlimatlandırılmasını və ya uzaqlaşdırılmasını davam etdirəcək.  
 
Şri-Lanka 
Konstitusiya Buddizmə “birinci yerdə” statusu versə də, onu dövlət dini kimi müəyyən 
etmir. Hökumət digər inancların nümayəndələrinin öz etiqadlarını sərbəst şəkildə yerinə 
yetirə bilməsi hüququnu açıq şəkildə bildirsə də, bəzi ərazilərdə problemlər olmuşdur. Ilk 
dəfə 2004-cü ildə təqdim olunmuş dini inancından dönməyə qarşı qanun layihəsinin 
nəzərdən keçirilməsi qüvvədə qalmişdır. Müxtəlif dinlərin nümayəndələri arasında 
münasibətlər ümumi olaraq nəzakətli olsa da, bəzi buddistlər tərəfindən xristian 
kilsələrinin, konkret olaraq evangeliya qruplarının fəaliyyətinə qarşı gərgin müqavimətlər 
davam etmişdir. Məcburi şəkildə öz dinindən döndərilmə hallarının bəyan edilməsi  
sayəsində buddist ekstremistlər tərəfindən xristian kilsələrinə qarşı ara-sıra hücumlar və 
ictimai gərginlik olmuşdur.  
 
Sudan  
2005-ci ildə qəbul olunmuş Müvəqqəti Milli Konstitusiya bütün ölkə ərazisində din 
azadlığını təmin edir və bu məruzənin əhatə etdiyi dövr ərzində din azadlığına hörmət 
edilməsində müəyyən inkişaf olmuşdur. Konstitusiyada Hərtərəfli Sülh Müqaviləsinin 
(HSM) tərkib hissəsi olaraq razılaşdırılmış regional fərqlərin olması Şimal və Cənubda 
dini azlıqlara qarşı münasibətlərdə fərqlərin meydana çıxması ilə nəticələnmişdir. 
Müvəqqəti Milli Konstitusiya cənubi Sudandan kənardakı ştatlarda Şəriəti 
qanunvericiliyin əsası kimi saxlamış, Cənubda isə “çoxluğun razılığı”nı və “Sudan 
xalqının dəyər və adətlərini, o cümlədən onların ənənələrini və dini inanclarını” 
qanunvericiliyin mənbəyi elan etmişdir. Cənubi Sudan hökuməti, özünün 2005-ci il, 
dekabrın 5-də imzalanmış ayrıca müvəqqəti konstitusiyasında da təsbit olunduğu kimi, 
cənubun 10 ştatında xristian və müsəlmanların hüquqlarına ümumi şəkildə hörmətlə 
yanaşmış, lakin yeni təşkil olunmuş Milli Birlik Hökuməti (MBH) konkret olaraq yeni 
kilsələrin tikintisinə icazə verməməklə Şimalda xristianlara qarşı məhdudiyyətlər tətbiq 
etməkdə davam etmişdir. Milli hökumət tələb etmişdir ki, müsəlman olub 
olmamalarından asılı olmayaraq və hətta özəl xristian məktəblərində təhsil alsalar belə, 
Şimalda məktəblərdə bütün şagirdlərə İslam tədris olunsun. Müvəqqəti Milli Konstitusiya 
paytaxt Xartumda Şəriət qanunlarının qeyri-müsəlmanlara neqativ təsir göstərməməsi 
üçün Qeyri-Müsəlmanların Hüquqları üzrə Komissiya yaradılmasına çağırsa da, bu 
məruzənin əhatə etdiyi dövrün sonunadək bu yerinə yetirilməmişdir. Dini qruplar 
arasında münasibətlər bu məruzənin əhatə etdiyi dövr ərzində yaxşılaşmışdır. Milli Birlik 
Hökumətinin dəstəklədiyi qeyri-hökumət təşkilatı olan Sudan Dinlərarası Şurasının 
(SDŞ) və Katolik, Pravoslav və Protestant qruplardan ibarət olan Sudan Kilsələr 
Şurasının (SKŞ) rəhbərliyi altında xristian və müsəlman qruplar arasında dialoq davam 
etmişdir. SDŞ 2005-ci ilin iyulunda ABŞ Sülh İnstitutu ilə birgə dini liderlərin sülh 



yaradılmasında rolu haqqında konfransa sponsorluq etməklə xristian və müsəlmanlar 
arasında sülh və barışı dəstəkləmişdir.  
 
Türkmənistan 
Konstitusiya din azadlığını təmin edir və dövlət dini müəyyən etmir, lakin praktikada 
hökumət dini özünüifadəetmənin bütün formalarına nəzarət etməkdə davam etmişdir. 
Buna baxmayaraq bu məruzənin əhatə etdiyi dövr ərzində hökumətin din azadlığına 
hörmət etməsi yaxşılaşmışdır. Hökumətin Dini İşlər üzrə Şurası (DİŞ) dini azlıqların 
digər hökumət orqanları ilə münaqişələrinin həll edilməsinə yardım etməyə daha çox 
meylli olmuşdur. 2005-ci il oktyabrın 20-də bir neçə dövlət orqanı dini qrupların 
filiallarının qeydiyyata alınması prosedurlarını və digər əlaqədar məsələləri müzakirə 
etmək üçün qeydiyyata alınmış dini qrupların liderləri ilə dəyirmi masa keçirmişdir. Bu 
məruzənin əhatə etdiyi dövr ərzində Türkmənistan hökuməti qeydiyyata alınmış dini 
qrupların Aşqabaddan kənarda yerləşən filiallarının qeydiyyata alınması üçün müvəqqəti 
prosedurları təqdim etmişdir. lakin proseduralar aydın deyil və hökumət məmurları 
tərəfindən ardıcıl yerinə yetirilməmişdir. Türkmənistan hökuməti qeydiyyata alınmamış 
dini sektaların sərbəst toplaşmasını, öz inanclarını və dini materiallar yaymasını qadağan 
etməklə onların fəaliyyətini məhdudlaşdırmışdır. Paytaxtdan kənarda hökumət məmurları 
qanunları Aşqabada nisbətən daha ciddi interpretasiya edirlər. Qeydiyyata alınmış dini 
qruplara qarşı zorakılıq halları azalsa da, qeydiyyata alınmamış qrupların çoxu rəsmi 
zorakılıqlara, o cümlədən saxlanma, həbs, dini  ədəbiyyat və materialların müsadirə 
olunması, dini inanclarından əl çəkmək üçün təzyiqlər və köçürülmə və işdən çıxarılma 
kimi hədə-qorxulara məruz qalmışlar. Verilən məlumatlara görə dini inanclara görə 
zorakılıqlar və ya müşahidələr olmuş və bir neçə şəxsin hesabı onların etiqadları ilə 
əlaqədar sorğu-sual olunduqlarına görə dondurulmuşdur. Məscidlərə dövlət nəzarətini 
gücləndirmək məqsədilə türkmən hökuməti bir neçə sünni müsəlman imamını İslamın 
interpretasiyasında daha az müstəqil olan şəxslərlə əvəz edilmişdir.  
 
Özbəkistan 
Bu məruzənin əhatə etdiyi dövr ərzində din azadlığının statusunda geriləmə baş 
vermişdir. Konstitusiyada din azadlığı təmin edilir, lakin hökumət praktikada bu 
hüquqları məhdudlaşdırmaqda davam etmişdir. Hökumət təsdiq olunmuş müsəlman 
qruplarının, yəhudi qruplarının, Rusiya Pravoslav Kilsəsinin və digər müxtəlif xristian 
təriqətlərinin, məsələn, Roma Katoliklərinin, Lüteranların və Baptistlərin fəaliyyətinə 
icazə verir. Qanunlar dini inancların başqalarına qəbul etdirilməsini, dini ədəbiyyatların 
idxalını və yayılmasını və xüsusi dini təlimatların təklif olunmasını qadağan edir və ya 
məhdudlaşdırır. Bir neçə dini azlıqlar, o cümlədən xristian təriqətlərinin müxtəlif qolları 
qanun tərəfindən müəyyən edilmiş ciddi qeydiyyat tələblərinə cavab verməkdə çətinlik 
çəkmişlər. Bəzi məlumatlara görə uydurma texniki səbəblər üzündən xristian 
təriqətlərinin qeydiyyata alınması rədd edilmişdir. Əvvəlki illərdə olduğu kimi, özbək 
əsilli üzvləri olan protestant qruplarının zorakılıq və qorxu altında fəaliyyət göstərdikləri 
bildirilir. Hüquq mühafizə orqanları nümayəndələri bəzi qeydiyyata alınmış dini qruplara 
reydlər və zorakılıqlar etmişlər ki, onların da bir neçəsinin qeydiyyatı ləğv edilmiş və 
bağlanmışdır. Hökumət ekstremist baxışlar və ya fəaliyyətdə şübhəli bilinən qeydiyyata 
alınmamış İslami qruplara qarşı kompaniyasını davam etdirmiş, bu qrupların bir neçə 
şübhəli üzvlərini həbs etmiş və onları uzun müddətə məhkum etmişdir. Bunların çoxu 



qadağan olunmuş qatı islamçı siyasi hərəkat olan Hizbut Təhririn şübhəli üzvləridir. 
Digərləri isə inanc və təlimləri dövlət tərəfindən təsdiq olunmuş təriqətlərin inanc və 
təlimlərindən fərqlənən mühafizəkar müsəlmanlardır. Hökumət xüsusilə Daşkənd və 
Əndicanda qadağan olunmuş islamçı qrup olan Əkrəmilərə təzyiqlər göstərmişdir ki, bu 
hərəkətlər 2005-ci ilin mayında Əndicanda iğtişaş və ölümlə nəticələnmişdir. Kiçik, lakin 
sayca artmaqda olan “gizli” məscidlər dini orqanların və təhlükəsizlik xidmətinin 
yaxından müşahidələri altında fəaliyyət göstərir. Qeydiyyata alınmamış məscidlər texniki 
olaraq qanunsuzdurlar və yalnız yerli hakimiyyət orqanlarının icazəsi ilə fəaliyyət 
göstərirlər.  
 
Vyetnam  
Bu məruzənin əhatə etdiyi dövr ərzində Vyetnamda din azadlığına hörmət ümumi şəkildə 
artmışdır. Həm konstitusiya, həm də qanunlar etiqad azadlığını təmin edir, lakin hökumət 
dövlətin qanunları və siyasətlərindən fərqli elan edilmiş dini qrupların təşkil olunmuş 
fəaliyyətlərini məhdudlaşdırmaqda davam etmişdir. hökumət dini fəaliyyəti qanun 
çərçivəsində nizamlamağa çalışır ki, bunun da əsasında bütün dini təriqətlərin 
fəaliyyətinə dövlət tərəfindən sanksiya verilməsini tələb edən 2004-cü il Din və İnam 
haqqında Qaydalar durur. Son illərdə qəbul olunmuş bəzi müsbət hüquqi islahatlar tətbiq 
olunmanın ilkin mərhələlərində qalmaqdadır. Qaydaların həyata keçirilməsi haqqında 
2005-ci il fərmanında dini təriqətlərin öz fəaliyyətini qeydiyyata alması və rəsmi olaraq 
tanınması üçün təsbit olunmuş qaydaları açıqlayır. Baş nazir tərəfindən bəyan edilmiş 
2005-ci il “Protestantlıq haqqında Təlimat” məmurlara tanınmamış protestant 
təriqətlərinin açıq sitayiş etmək məqsədilə öz fəaliyyətlərini qeydiyyata almasına yardım 
etmələrini göstərir. Təlimat eyni zamanda Vyetnam hökumətini qeydiyyat prosesi zamanı 
etiqad üçün toplanmaları asanlaşdırmağa çağırır. Mərkəzi Dağlıq rayonlardakı protestant 
dindarlar öz vəziyyətlərində əhəhmiyyətli dəyişikliklər baş verdiyini bildirirlər. Bundan 
əlavə, hökumət şimali Vyetnam və Mərkəzi Dağlıq rayonlarda protestant ev kilsələrinin 
qeydiyyata alınmalarını təşviq etməyə başlamışdır, lakin tərəqqi yavaş gedir və Vyetnam 
hökuməti bu məruzənin əhatə etdiyi dövr ərzində yalnız əvvəllər qeydiyyata alınmamış 
altı şimal təriqətə öz fəaliyyətini qanuniləşdirməyə icazə vermişdir. Qeydiyyata 
alınmamış dindarlara qarşı bir neçə təsdiq olunmuş polis zorakılığı və döyülmələr istisna 
olmaqla, şimaldakı protestantlar əksər məmurların dini etiqadlara qarşı münasibətinin 
yaxşılaşdığını bildirmişlər, ümumiyyətlə isə protestantlara ciddi zorakılıq halları olmadan 
ibadət etmək üçün toplaşmağa icazə verilmişdir. Bəzi dini qrupların iyerarxiyası və 
rahibləri haqqında məhdudiyyətlər qalmaqda davam edir və Vyetnam hökuməti tanınmış 
qruplara nəzarət edilməsində əhəmiyyətli rolunu saxlamışdır. Dini liderlər hökumətin 
siyasi fəaliyyət və ya öz qaydalarına təhlükə hesab etdiyi fəaliyyətlərlə məşğul olduqları 
zaman ən böyük maneələrlə rastlaşmışlar. Vyetnam hökuməti Buddizmin Hoa Hao 
təriqətinin tanınmamış bir qolunu yenə də qadağan edir və onda iştirakdan fəal şəkildə 
çəkindirir. Hökumət eyni zamanda tanınmamış Vyetnam Birləşmiş Buddist Kilsəsinin 
rəhbərliyini fəal şəkildə məhdudlaşdırmış və hazırkı rəhbərlik altında həmin təşkilatı 
tanımayacağını bildirmişdir. Katolik kilsəsi bildirmişdir ki, hökumət yeni rahiblərin 
kilsəyə yazılmasını asanlaşdırmaqda davam etmişdir, lakin onlar Şimalda əlavə 
seminariyalar açmaq istəyirlər. Bu məruzənin əhatə etdiyi dövr ərzində hökumət  
müxtəlif mənbələr tərəfindən dini fəaliyyətlərlə əlaqədar həbs edildikləri bildirilən dörd 
tanınmış məhbusu azadlığa buraxmışdır.  


